
Kndusan Nantingkr

Nantingkr ga pnaah isil klwaan Ingkwo ka hiya, mntucing klwaan Itari
Forworuns ni jiyax maxal dha idas rima hngkawas maxal maspac kbkuy
empusal ka jiyax pncingan na. Kndadax laqi ciway siida, ida kmusa balay
qmpah quri qmlahang mnarux seejiq ka Nantingkr, ida ini bi srwayi tnsapah
na seusa na qmpah gqmlahang mnarux sjiqun.

Kiya ka kiya ni dhuq mtrul ka hngkwasan na do, ida ini Igeelug ka
Inglungan na, musa bi tkrmun smluhay quri knkla sqlahang na mnarux
seejiq. Babaw mnhdu sluhay do wada skgulun spuhan dqrijil, ada ka malu b1
Inglungan na ni paru bi gnealu na sjiqun, kuxul balay ana ima ka hiya.

Ini gbsiyaq do gisu mssbu paru ka klwaan dklealang, wada na qtaan ka
paru bi hngilan seejiq ni nnaqih bi endaan mssbu. Kiya ni hiya ga smruwa
nanaq musa klealang ssbuan hiya, saan na qmlahang ka mnluqih na
empsaping. Yasa ini bi sangay kdjiyax ka hiya, kiya ni spruun dha balay
qmita ka Nantingkr nii, siida hiya ka pusu bi stmaan dha Inglungan.

Ada ka bsiyaq balay knuwic na gqmpah ka Nantingkr, ini kbiyax ni
meuwic kdjiyax ka hiyi na ni rngagan dha balay *“ ksangay hari wah! ” ksun

dha kdjiyax ka Nantingkr.

Siida smiyuk rmngaw ka hiya, kndusan seejiq ksun o ida saw harung
rmdax sjiqun, ita seejiq ksun ga asi ka trdax kjiyax ni mpkrdax seejiq, uxay
bi ka embsurux da wah! Ini asug knklgan seejiq, ini asug knlealang ka
hiya, nasinigan gqlhangun seejiq o ana knuwan ana inu ida qulung gaga
hiya gmlahang mnarux seejiq ka Nantingkr. Kiya ni kana ka tnhigan na
seejiq ga ida smparu bi qmita hyaan kana.

Hngkawas maxal mngari kbkuy maxal siida, wada pnama msangay ka
gbubur Nantingkr da. Ida krwahun bi seejiq babaw dxgal ka hiya. Kiya ni
hici do 1yux b1 psthmkuan seejiq ka biyax na do, thnganan dha *“ smiyan
kwoci huse ” ka jiyax pncingan na jiyax maxal dha idas rima da.

Pnjingan phiyug Nantingkr ka huse ctu kmxalan, bnegay na ni genalu
na seejiq nii ga, naka ta bliqun bi smluhay ni snegulun. Quri snruan kari
Nantingkr ni1 ga tmgsa tnan, tluus Inglungan ni mgay gnealu o kika dungus
bi knmalu kndusan, yasa wana smluhay shuya mgay gnealu, kiya ka musa
mkla gmealu sjiqun babaw dxgal, musa mkla kari “dungus b1 gnealu ”

kndusa babaw dxgal hici.

